DULCE M2 GARCIA MELLA, SECRETARIA XERAL DA UNIVERSIDADE DE SANTIAGO DE
COMPOSTELA,

CERTIFICO, antes da aprobacion da acta correspondente, que o Consello de Goberno na
sesion ordinaria do dia 25 de novembro de 2024 aprobou o Regulamento de asistencia a
clase nas ensinanzas oficiais de grao e master da Universidade de Santiago de Compostela,
nos termos do documento adxunto.

E para que asi conste, asino a presente certificacién en Santiago de Compostela, co V2 e
Prace do sr. reitor.

V2 e prace

O reitor

Antonio Lépez Diaz

Documento asinado dixitalmente conforme a Lei 39/2015 de 1 de outubro, do procedemento administrativo
comun das administraciéns publicas (BOE n° 236 do 2 de outubro de 2015).

REGULAMENTO DE ASISTENCIA A CLASE NAS ENSINANZAS OFICIAIS
DE GRAO E MASTER DA UNIVERSIDADE DE SANTIAGO DE
COMPOSTELA

O artigo 130 dos Estatutos da Universidade de Santiago de Compostela (USC)
prescribe que "En todo caso, a formalizacién da matricula supén o dereito de
asistencia e participacion en todas as actividades formativas que se establezan
na programacioén docente e a ser avaliado. Asemade, implica o deber de
asistencia e participacion naquelas actividades formativas que se establezan
como obrigatorias na programacion docente e que “Con caracter singular para
casos especificos, a xunta de centro podera conceder a dispensa de asistencia
a clase. Nestes casos, se fose necesario, podera considerarse un sistema de
avaliacion diferenciado do criterio xeral".

Os Estatutos tamén establecen no seu artigo 35 que o Estatuto do Estudantado
da Universidade de Santiago de Compostela desenvolvera polo mitdo os seus
dereitos e deberes e regulara as condicions de estudio na Universidade.
Precisamente o artigo 9.2. desta norma inclie entre os deberes do
estudantado o de participar de forma activa nas actividades académicas que
axuden a completar a sta formaciéon e o de cumprir coas obrigas discentes
inherentes a sta condicion, e o artigo 10 prescribe que “O estudantado debera
cumprir coa asistencia as clases teoricas e practicas e a realizacion das
actividades formativas propias de cada materia, de acordo co establecido nas
guias docentes e nas memorias verificadas.” Incliese tamén entre os dereitos
do estudantado o de “conciliar, no posible, a formacion coa vida familiar e
laboral’.

Por outra banda, segundo a Normativa de avaliacibn do rendemento
académico dos estudantes e de revision de cualificacions, aprobada polo
Consello de Goberno do 15 de xufio de 2011, os estudantes seran avaliados
unicamente de acordo cos criterios que figuren de forma explicita na
programacion da materia, que se basearan en diversas actividades, entre elas,
a participacion nas clases expositivas, interactivas e outras actividades
complementarias. Indica tamén que a programacion docente dunha materia
pode determinar as actividades obrigatorias que se realizardn durante o curso
(actividades practicas, de laboratorio...), sen as cales non sera posible a sta
superacion.

Mais recentemente, a Lei Organica 2/2023, do 22 de marzo, do Sistema
Universitario recolle no seu artigo 36 entre os deberes do estudantado o de
“Participar de forma activa y responsable en las actividades docentes y en las
demas actividades universitarias”.

Polo tanto, a asistencia a clase configirase como un dereito/deber do

1

Documento asinado dixitalmente e accesible en:/Documento firmado digitalmente y accesible en:/Digitally signed document with accessibility at:
https://sede.usc.es/csv/D281-9F1A-4232-AF99

Ver detalle da sinatura na derradeira paxina/Ver detalle de la firma en la Ultima pagina/See detail of the signature on the last page
CSV: D281-9F1A-4232-AF99 2/10



UNIVERSIDADE
DE SANTIAGO
DE COMPOSTELA

estudantado, sendo a programacion docente de cada materia a que determina
e concreta as actividades formativas obrigatorias. Ainda asi, non debe
considerarse como un fin en si mesma; o importante € valorar os resultados do
proceso de aprendizaxe e 0s cofiecementos adquiridos coa asistencia as
actividades presenciais. Interesa que o profesorado faga ver ao estudantado
os beneficios que fornece esta asistencia a clase: mellor comprensién da
materia, adquisicion de competencias en grupo e individuais, aprendizaxe
continua, interaccién directa con outros e outras estudantes, posibilidade
dunha metodoloxia docente-discente mais participativa, etc.

O Consello de Goberno, con data 25 de marzo de 2010, aprobou a Normativa
de asistencia a clase nas ensinanzas adaptadas ao espazo europeo de
educacion superior. Dado o tempo transcorrido, procede actualizala tomando
en consideracién as aportacions realizadas polo valedor da comunidade
universitaria, polo Consello do Estudantado e polos centros e departamentos.

Por outra parte, tamén procede actualizar o contido da Instrucion n® 1/2017, do
27 de abril, da Secretaria Xeral, sobre a dispensa de asistencia a clase en
determinadas circunstancias, que por razéns de sistematica debe integrarse
no texto normativo que se ocupa da regulacion da asistencia a clase.

Por todo o anterior, e en virtude da potestade estatutaria conferida, o Consello
de Goberno da Universidade de Santiago de Compostela, na sta reunion do
25 de novembro de 2024, acordou aprobar o presente

REGULAMENTO DE ASISTENCIA A CLASE NAS ENSINANZAS OFICIAIS
DE GRAO E MASTER DA UNIVERSIDADE DE SANTIAGO DE
COMPOSTELA

TITULO |

Efectos da asistencia a clase na avaliacion
Artigo 1. Sistemas de avaliacion

1. A asistencia a clase configirase como un dereito/deber do estudantado,
sendo a programacion docente de cada materia a que determina e concreta a
sUa valoracion e establece as actividades formativas obrigatorias.

2. O sistema de avaliacion que se estableza na programacion docente debera

respectar o disposto na memoria do titulo e a asistencia a clase podera ter a

seguinte incidencia:

a) Valorarse como un factor mais na avaliacién continua.

b) Ponderarse na cualificacion final ou parcial, nunha porcentaxe previamente
establecida.

c) Ser preceptiva para superar a materia ou para presentarse a realizacion de
exames. Neste caso, na programacion da materia deberase indicar a

porcentaxe de presencialidade necesaria nas actividades docentes
programadas e con anterioridade a realizacion das probas debera
publicarse un listado do estudantado que satisfaga este requisito para
poder examinarse.

d) Non ter ningunha valoracion.

3. As faltas de asistencia non poderan puntuar negativamente na nota da proba
final de avaliacion, pero si se poderan ter en conta na avaliacion continua. En
todo caso, de realizarse nas sesiéns de aula actividades que tefian algun tipo
de ponderacion na cualificacion final da materia, o/a estudante que non asista
a elas por unha causa xustificada podera compensar a sua ausencia na forma
en que se determine polo profesorado da materia.

4. A falta de asistencia a actividades ordinarias que se realicen de forma
sincrona fora dos horarios establecidos para a materia non teran efectos na
avaliacion final, sen prexuizo das especificidades que se contemplen na
programacion docente.

Artigo 2. Acreditacidn da asistencia a clase

1. O control de asistencia as actividades programadas como obrigatorias
debera realizarse a través de soportes de caracter duradeiro. A estes efectos
podera establecerse un sistema electrénico mediante unha ferramenta que
subministrara informaciébn aos centros e comisions académicas, aos
departamentos e ao propio estudantado sobre o seguimento das actividades.

2. Cando a programacion docente da materia contemple no sistema de
avaliacion como elemento de valoracién a asistencia a clase, e mentres non
exista un sistema electrénico, cada profesor/a ou coordinador/a debera
establecer o sistema de control a utilizar. As evidencias dos resultados dos
controis de asistencia xunto co resto dos materiais obxecto de avaliaciéon
deberan conservarse durante o tempo que indique a normativa vixente.

3. Para o control das practicas de campo ou daquelas actividades que se
realicen en instalacions fora da USC empregarase o0 mesmo sistema.

4. A manipulacién ou falsificacion intencionada dos sistemas de control de
asistencia determinara a consideracion de non asistencia a actividade e
debera ser comunicada & Reitoria para o inicio das actuacions disciplinarias

que puidesen corresponder.
Artigo 3. Xustificacion da falta de asistencia a clase

1. O estudantado podera xustificar a falta de asistencia as actividades
académicas por razons de indole persoal ou familiar, pola realizacion de
deberes inescusables de caracter social debidamente acreditados ou por
causas de forza maior. Cando isto suceda e a xustificacion sexa considerada
apta e suficiente, a falta de asistencia non implicara consecuencias negativas

para a avaliacion e cualificacién dos e das estudantes, debendo concretarse
co estudantado os cambios oportunos para a sua realizacion dentro do periodo
de planificacidbn académica da materia, sempre que sexa posible.

2. En todo caso, seran causas xustificadas as seguintes:

a) A realizacién de exames oficiais ou probas selectivas na Administracion,
xustificada mediante a acreditacion do érgano avaliador.

b) A presenza en dérganos colexiados universitarios internos, ou externos &
USC cando se asista en representacion do colectivo, acreditada mediante
a correspondente convocatoria e certificacion da secretaria do 6rgano.

c) O ingreso en centros hospitalarios e as consultas médicas non
reprogramables, acreditadas con xustificante do centro médico ou
facultativo responsable.

d) A enfermidade que impida a presenza fisica no centro, debidamente
acreditada.

e) O paro académico ou a folga doutros colectivos cando impida o acceso as
aulas.

f) A enfermidade grave ou falecemento dun familiar ata o 2° grao,
debidamente acreditada.

g) O cumprimento dun deber publico, debidamente xustificado.

h) A limitacion oficial de mobilidade por inclemencia meteoroléxica ou estado
de alerta, alarma ou excepcion debidamente declarado.

i) A participacion en actividades por parte de deportistas de alto nivel ou de
alto rendemento, conforme & normativa autondmica e a da USC.

[) Calguera causa de forza maior debidamente acreditada.

3. A acreditacion da existencia de causa xustificada para a non asistencia a
clase debera realizarse ante o profesor ou profesora no prazo maximo de cinco
dias habiles desde que remate a causa que impediu a asistencia. De existir
discrepancia de criterio entre o/a docente e o/a estudante sobre a acreditacion,
a decision final correspondera & direccion do centro ou comision competente.

4. Entenderanse cumpridas as obrigas de asistencia as actividades formativas
recollidas na programacion docente das materias sen necesidade de aportar
xustificacion cando a falta de asistencia non supere o 10% das horas
programadas, agas nos casos de actividades de realizacion obrigatoria.

5. No caso de que o control de asistencia se realice por medios electrénicos
establecerase o sistema especifico de comunicacion e xustificacién das faltas
de asistencia.

Artigo 4. Actividades complementarias

Excepcionalmente poderase xustificar a non asistencia a clase pola realizacion
de actividades formativas de interese institucional para a USC ou que
complementen a formacién transversal ou especifica da titulacion. A falta de
asistencia podera autorizarse pola Reitoria no caso de actividades de interese
institucional, pola direccion do centro no caso de que se trate de formacion
transversal ou especifica da titulacién ou polo profesorado responsable da
materia cando se trate de formacion relacionada con esta. A ausencia por estas
causas non podera superar o 5% das horas programadas para a materia pero
debera cubrir polo menos unha sesion.

Artigo 5. Falta de asistencia a probas de avaliacion

1. As causas de xustificacion da non asistencia a clase recollidas no artigo 3.2.
poderdn alegarse tamén para xustificar a falta de asistencia a probas de
avaliacién, agas no caso de deportistas de alto nivel e alto rendemento no que
s0 se flexibilizara o calendario de exames cando coincida coas competicions e
con concentracions e adestramentos de selecciéns oficiais, xustificados
mediante certificacion da federacion deportiva correspondente.

2. De existir causa xustificada o/a estudante tera dereito a realizar a proba
noutra data, que se fixara polo profesorado responsable da materia,
preferiblemente de forma consensuada co/a estudante afectado/a e sempre con
anterioridade a data de peche de actas da correspondente oportunidade. Entre
a comunicacion da nova data de avaliacién e a realizacion da proba debera
transcorrer, sempre que sexa posible, un minimo de dous dias habiles.

Artigo 6. Estudantado repetidor

Se un ou unha estudante matriculado nunha determinada materia tivese
superados 0s requisitos de asistencia, na programaciéon docente poderase
determinar que se someta ao réxime ordinario ou posibilitar que realice
actividades especificas para superar a disciplina sen necesidade de acudir a
todas as actividades académicas programadas como obrigatorias. Neste Gltimo
caso recollerase un sistema de avaliacion especifico.

TiTULO Il

Valoracién das faltas de asistencia a clase

Artigo 7. Analise das faltas de asistencia

1. Os resultados anuais de asistencia a clase por titulacion poderan ser obxecto
de andlise e informe polas comisions do titulo correspondentes.

2. Se nunha determinada materia se detectase unha falta de asistencia masiva
e reiterada, a comision do titulo debera identificar a causa ou causas da falta de
asistencia e concretar as medidas de correccion e mellora que considere
pertinentes.

3. Se transcorridos tres anos desde a adopcion desas medidas non se
apreciasen melloras, a situacion debera ser avaliada pola Comision delegada
do Consello de Goberno con competencias na materia, que debera propofier
novas medidas tendentes a mellorar a situacion.

TITULO 1Nl

Dispensa de asistencia a clase

Artigo 8. Dispensa de asistencia a clase

1. A dispensa de asistencia a clase ten caracter excepcional e sé se podera
conceder a falta doutra alternativa viable para cursar estudos en modalidade
presencial.

2. As xuntas de centro ou as comisions nas que deleguen poderan conceder a
dispensa de asistencia a clase para casos especificos, logo da solicitude e
acreditacion das causas da peticidon e cando non impida que se acaden os
obxectivos de aprendizaxe e as competencias indicadas na memoria verificada
do titulo.

Artigo 9. Solicitude de dispensa de asistencia a clase

1. Nos estudos de grao e master o estudantado podera solicitar ao principio do
curso ou do semestre e nas datas establecidas polo centro, ou posteriormente
se concorresen causas imprevisibles e sobrevidas, a dispensa de asistencia a
clase, mediante a presentacion dunha solicitude motivada ante a direccién do
centro, que debera acompafiar dos documentos acreditativos que
correspondan.

2. O/A estudante podera solicitar a dispensa de asistencia a clase para a
totalidade das materias nas que estea matriculado ou, se a programacion
docente o permite, para unha parte delas ou para determinadas actividades.

3. Poderase solicitar a dispensa con base nas seguintes causas:

a) Enfermidade grave ou tratamentos médicos inaprazables que impidan a
presenza do/a estudante no centro.

b) Embarazo de alto risco, ter menores a cargo de ata 3 anos de idade e coidado
de persoas dependentes a cargo ata o segundo grado de consanguinidade ou
afinidade, debidamente acreditados.

c) Prestacion de servizos por conta allea ou por conta propia debidamente
acreditada (alta no Réxime Xeral ou no de Auténomos da Seguridade Social,
copia do contrato de traballo ou dos encargos a realizar, copia do recibo de pago
da ultima cotizacion).

d) Situacion de acoso, violencia de xénero ou similar asi como supostos de
adopcion de medidas cautelares ditadas en procesos xudiciais e expedientes
disciplinarios.

e) Calquera causa de forza maior debidamente acreditada a xuizo da Xunta de
centro ou comision competente.

Artigo 10. Criterios para a resolucion das solicitudes de dispensa de asistencia
a clase

1. Para a resolucion das solicitudes de dispensa os centros deberan ter en conta
0s seguintes criterios:

a) A excepcionalidade da medida.

b) A natureza dos estudos que se pretenden cursar, tendo en conta que a
dispensa debera ser denegada cando exista necesidade acreditada de
asistencia a certas materias ou actividades, en particular, as de contido
fundamentalmente practico.

c) As posibilidades de adquirir as competencias por sistemas alternativos a
asistencia a clase, previa consulta co profesorado responsable se fose
necesario.

2. A comision do titulo debera emitir un informe motivado para a resolucion das
solicitudes de dispensa.

3. A resolucién de concesién da dispensa determinara, logo da consulta co
profesorado afectado cando sexa necesario, o sistema de avaliacién que debe
seguirse. Poderase considerar un sistema diferenciado do criterio xeral, que
debe permitir acadar a mesma puntuacion que ao resto do estudantado.

4. Aresolucion que se dite debera comunicarse as persoas afectadas.
Artigo 11. Alternativas a dispensa de asistencia a clase

1. O/A estudante no que concorra algunha das causas para a solicitude de
dispensa debera solicitar simultaneamente un cambio de grupo, agas que polas
suas circunstancias non sexa unha opcion viable para el/ela. No caso de non
aceptarse o cambio de grupo valorarase a solicitude de dispensa. Tera
preferencia o estudantado con obrigas familiares e persoais acreditadas.

2. No caso de que a solicitude de dispensa de asistencia a clase non sexa
aceptada o/a estudante, unha vez cofiecida a resolucion denegatoria, podera
formular ante o Servizo de Xestidon Académica unha solicitude extraordinaria de
cambio de matricula nos seus estudos a dedicacion parcial. Na resolucién desta

solicitude teranse en conta os limites fixados respecto ao nimero maximo de
estudantes a tempo parcial na titulacién.

Disposicién adicional primeira. Estudantado con necesidades educativas
especiais

O estudantado con necesidades educativas especiais debera ter unha
planificacién e seguimento da actividade académica adaptada a sua situacion.
O 6rgano con competencias na materia emitira unha resoluciéon coas adaptaciéns
gue procedan e comunicaraa a persoa interesada, ao Decanato ou Direccién do
centro e ao profesorado afectado para a sta concrecion e execucion.

Tamén poderd solicitar unha dispensa de asistencia a clase con adaptacion do
sistema de avaliacion.

Disposicion adicional segunda. Desenvolvemento deste regulamento polos
centros

Os centros poderan concretar o establecido no Titulo Il deste regulamento
sobre a dispensa de asistencia a clase nas convocatorias anuais nas que se
fixe o procedemento para a sua solicitude.

Disposicion adicional terceira. Implantacion dun sistema electronico de control

Con caracter previo a implantacion dun sistema electrénico de control poderan
establecerse plans piloto para avaliar a sua eficacia.

Disposicion adicional cuarta. Aplicacion subsidiaria en ensinanzas non oficiais

O réxime establecido neste regulamento sera de aplicacién subsidiaria nas
ensinanzas non oficiais.

Disposicion derrogatoria

No momento no que produza efectos este Regulamento quedara derrogada a
Normativa de asistencia a clase nas ensinanzas adaptadas ao Espazo Europeo
de Educacion Superior, aprobada polo Consello de Goberno o 25 de marzo de
2010, a Instrucion N° 1/2017, do 27 de abril, da Secretaria Xeral, sobre a
dispensa de asistencia a clase en determinadas circunstancias, e cantas
normas de igual ou inferior rango e resolucions se opofian ao previsto nela.

Disposicion derradeira. Entrada en vigor

Este regulamento entrara en vigor tras a sta publicacion no Taboleiro Electrénico
Oficial da USC e producira plenos efectos a partir do curso académico 2025-2026,
debendo aplicarse na elaboracion da programacién académica que se realice para ese
Curso.

